
DISSERTATIO, DE INGENII MULIEBRIS ADDOCTRINAM,
&MELIORES LITTERAS APTITUDINE

Temporibus antīquīs fēminae nōn parēs virīs erant. Mulierēs nōn potuērunt

operam rēbus pūblicīs dare, in Ūniversitātibus discere, multaque alia. Diū

fēminae contrā inaequālitātem pugnābant, volēbant enim cīvēs esse neque ā

patre aut marītō suō pendēre. Rēs magnī mōmentī erat ēducātiō. Ergō hodiē diē

internationalī fēminārum commemorēmus Annam Mariam van Schurman,

cuius opera argūmenta continent, cūr fēminīs discere conveniat.

Anna Maria van Schurman (vīxit annīs 1607–1678) erat fēmina maximī

ingeniī, ea igitur vītam suam pōnit prō studiō. Quoniam parentēs eius pecūniōsī

erant, eī ūnā cum frātribus bonam ēducātiōnem dedērunt, ergō Annā multās

linguās (inter quās erant Lingua Latīna, Graeca, Hebraica etc.) sciēbat, variōs

poētās, auctōrēs, philosophōs, virōs doctōs legēbat. Ea fuit prīma fēmina, quae in

Ūniversitāte ad scholās advenīre potuit.

Hic commentārius partem Annae Mariae van Schurman dissertātiōnis

continent, ubi narrat, quid feminis discere deceat.

Studium Litterārum sīc līmitō, ut omnēs quidem honestās

disciplīnās, sīve ūniversam ἐγκυκλοπαιδείαν, ut vocant,

Chrīstiānae foeminae (tanquam proprium ac ūniversāle

hominis bonum seu ōrnāmentum) convenīre omnīnō

arbitrer: sed ita tamen ut prō dignitāte, ac nātūrā cuiusque

AnnaMaria van Schurmān

līmitō = fīnēs faciō
honestus, a, um = bonus

disciplīna, ae f < discere
ἐγκυκλοπαιδεαν = encyclopaediam

foeminae = fēminae
tanquam = tamquam

omnīnō = plānē

dīgnitās, ātis f < dīgnus



scientiae, sīve artis; nec nōn prō ipsīus puellae seu foeminae

captū, ac forte, singula suō ōrdine, locō ac tempore sibi

invicem inter discendum succēdant, aut commodē

conjungantur. Inprīmīs vērō ratiō habeātur istārum

scientiārum, sīve artium quae proximam habent cum S.S.

�eologiā atque virtūtibus mōrālibus connexiōnem, iīsque

prīmāriō ministrant; quō in genere esse putāmus

Grammaticam, Logicam, Rhētoricam; cum prīmīs autem

Logicam, quam clāvem omnium scientiārum nōn nēmō

disertē nuncupāvit: deinde Physicam, Metaphysicam,

Historiam, etc. nec nōn Linguārum praesertim Hebraicae ac

Graecae nōtitiam: quae omnia ad faciliōrem ac plēniōrem S.

Scrīptūrae intellēctum (ut nihil iam dē aliīs autōribus dīcam)

nōs prōmovēre possunt. Caetera, nempe Mathēmatica (quō

etiam refertur Mūsica), Poēsis, etc. Pictūra, et similēs quasi

līberālēs artēs ēgregiī cuiusdam ōrnāmentī sīve oblectāmentī

vicem obtineant. Dēnique illa studia quae praxin spectant

scientia, ae f < scīre

captus, ūsm

invicem = alter alterum
succēdere = sequi
commodē < commodus, a, um =
conveniēns, dīgnus
inprīmīs = imprīmīs = prīmum omnium
ratiōnem habēre + gen = cūrāre + acc

S.S. = Sacra Scrīptūra (= librī sacrī)

mōrālis, e < mōs
connexiō, ōnis f = coniūnctiō (quod
coniungitur)
prīmārius, a, um < prīmus
ministrāre = pārēre

rhētorica = ars bene dīcendī

disertē = ēloquenter, clārē
nūncupāre = nōminare

etc. = et cētera
praesertim = praecipuē, maximē
Hebraicē librī sacrī scrīptī sunt
nōtitia, ae f < nōtus

autor = auctor, ōrism = quī librum scrīpsit

prō-movēre
caetera = cētera
nempe = scīlicet

poēsis, is f < poēta

līberālis, e < liber

oblectāmentum, ī n = gaudium
vicem = quasi
obtinēre = habēre



iūrisprūdentiae forēnsis, reī mīlitāris, artēs perōrandī in

Templō, Curiā, Acadēmiā, velut minus propria aut necessāria

nōn admodum urgēmus. Interim tamen ā Scholasticā, sīve

�eōrētica (ita loquī liceat) istārum rērum, prae caeterīs

autem nōbilissimae Disciplīnae Polīticae cognitiōne

foeminam exclūdī nēquāquam concēdimus.

Līmitāmus verbum quod conveniat, sīve expediat studium

litterārum, nōn tanquam proprium, seu requīsītum, praecīsē

ad aeternam salūtem necessārium: nec quidem tanquam

bonum, quod ad essentiam ipsam faciat beātitūdinis huius

vītae: sed ut o�ficium seu medium quod plūrimum ad

eiusdem integritātem cōnferre queat: atque adeō per rērum

pulcherrimārum contemplātiōnem ad amōrem Deī, et

aeternam salūtem tantō facilius prōmovēre.

Sit igitur�esis nostra.

Foeminae Chrīstiānae convenit studium Litterārum.

prāxis, is (acc praxin) f = āctio (< agere)
iūris-prūdentia
forēnsis, e (< forum) = ad rēbus pūblicīs
pertinet
perōrāre = ōrātionem habēre

admodum = valdē, plānē
urgēre = premere

scholasticus, a, um < schola
theōrēticus, a, um = scholasticus

cōgnitio, ōnis f < cognoscere

nēquāquam = nūllō modō
concēdere = sinere

expedīre = parātum facere

requīrere, quīsīvisse, quīsītum

praecīsē = plānē

essentia, ae f = quod est

beātitūdo, inis f = beātus

integritās, ātis f < integer
cōnferre = in eundem locum ferre
quīre, quīvisse, quitum = posse
adeō = tam valdē, ita
contemplātio, ōnis f = cōgitātio (< cōgitāre)

thesis, is f = sententia


